
1.  AGTERGROND 
 
1.1 Die visie van die Kaapse Skiereiland Universiteit van Tegnologie/ Cape Peninsula University 

of Technology  (CPUT) is om die leidende Universiteit van Tegnologie  in Afrika te wees . 
Voorts wil KSUT ook wêreldwyd bekend wees vir innovasie met gegradueerdes wat daaraan 
werk om die lewenskwaliteit vir almal te verhoog. Dit is ‘n prioriteit vir KSUT om te verseker 
dat billike toegang en sukses vir alle studente en personeel moontlik is. Hierdie prioriteit 
word bereik deur Eenwees/Oneness/Ubunye, Diversiteit/ Diversity/Ukungafani en 
Menslikheid /Humanness/Ubuntu/. Een van KSUT se sleutelwaardes is om herstelprosesse 
te fasiliteer wat die nalatenskap van apartheid addresseer, asook om 
ongelykheidskwessies, geslagsgebaseerde geweld en enige vorm van diskriminasie teen te 
werk. 
 

1.2 Die Universiteit beweeg  na Visie 2030 met eenwees en slimwees as doelwitte terwyl 
transformasie die bestuurder is. Hiermee saam is dit noodsaaklik dat die drie oorhoofse 
prosesse van die Visie 2030 en die Institusionele Transformasie Raamwerk, naamlik 
hoofstroming, transformasie en kruising, ingesluit is. Die insluiting van hierdie prosesse 
verseker dat die Universiteit brûe bou waar dit nodig is om studente en werknemers met 
gestremdhede in te sluit. Die Universiteit erken dat ‘n inklusiewe omgewing in terme van 
infrastruktuur, billike akkommodasie en holistiese veiligheid ‘n proses is en aaneenlopend 
plaasvind.   

 
 

2 KONTEKS 
 

2.1 Met die doel om ‘n gekoördineerde benadering tot studente se toegang en sukses in Na-
skoolse Onderrig- en Leer-Sisteme te verseker, het die Departement van Hoër Onderwys en 
Opleiding ‘n Strategiese Beleidsraamwerk oor Gestremdheid vir die Na-skoolse Onderrig-
en-Leer-Sisteem (2018) goedgekeur. Hierdie beleidsraamwerk dwing alle Hoër 
Onderwysinstellings om sosiale ongelykhede te addresseer en sodoende inklusiwiteit te 
verseker. 
 

2.2 In lyn met bogenoemde beleid wat deur die Departement van Hoër Onderwys en Opleiding 
goedgekeur is, is die doelwit van hierdie beleid om sosiale houdings teenoor mense met 
gestremdhede te addresseer en sover moontlik ondersteuning te verskaf. Die drie 
hoofbeginsels van KSUT se beleid oor gestremdheid, naamlik hoofstroming, kruising en 
transformasie, is ook verbind met KSUT se oorhoofse benadering tot transformasie. 

 
2.3 Drie wetlike dokumente met riglyne, naamlik die Grondwet van Suid-Afrika (1996), die 

Verenigde Nasies Konvensie oor die Regte van Mense met Gestremdhede (2007), asook die 
Wet op Diensbillikheid van 1998 (soos aangepas), formuleer die noodsaaklikheid van 
algehele en gelyke belewenisse van menseregte. Mense met gestremdhede se regte moet 
dus bevorder en  bewerkstellig word. Bogenoemde dokumente het ten doel om die 
inherente menswaardigheid van diegene met gestremdhede te respekteer.  

3. DOELWIT EN MIKPUNT  
 
3.1 Die doelwit van hierdie beleid is om die beginsels en bepalinge uiteen te sit wat KSUT lei om 
toeganklik te word vir alle studente en personeel met gestremdhede. Die beleid: : 
 
3.1.1  Omskryf die rol van die Universiteit ten opsigte van mense met gestremdhede. 
3.1.2  Verduidelik die regte van mense met gestremdhede. 
3.1.3  Definieer konsepte in verhouding met gestremdheid. 
3.1.4  Verduidelik die rol van verskillende fakulteite, departemente, sentra, eenhede en 
institusionele strukture by KSUT. 
3.1.5 Kommunikeer belangrike riglyne.  
 
 
4. OMVANG 

 
4.1 INSTITUSIONELE OMVANG 

 
4.1.1 Hierdie beleid is van toepassing op: 

• Alle KSUT omgewings/spasies, insluitend die fisiese en nie-fisiese 
omgewing (soos virtuele ruimtes) vir leef, leer, onderrig en bewoning. 

• Informasie wat beskikbaar is vir die kampus gemeenskap. Dit sluit o.a. 
in onderrig- en leer-materiaal en inligting op die webblad wat aangebied 
moet word op ‘n manier wat vir alle studente en werknemers toeganklik 
is. 

• Alle Universiteitsaktiwiteite, insluitend beheer-aktiwiteite, 
administrasie, navorsing en werksaamhede. 

• Alle Universiteitsareas, insluitend alle kampusse, leerruimtes en ander 
gebiede. 

 
4.2 INDIVIDUELE OMVANG 
 
 

4.2.1 Hierdie beleid is op die volgende persone van toepassing: 
• Almal wat formele werknemers van die Universiteit is. 
• Alle studente wat op ‘n voltydse of deeltydse basis by die Universiteit 

geregistreer is. 
• Alle belanghebbendes wat KSUT se omgewing/spasies besoek. 

 
 

5. BELEIDSBEGINSEL 
. 
5.1 BELEIDSVERKLARING 
 

5.1.1 Hierdie beleid is ontwerp om onregverdige diskriminasie en mishandeling 
teenoor mense op grond van gestremdheid te verhoed. Dit beoog ook om 
sosiale, opvoedkundige, ekonomiese en kulturele integrasie van studente 

en werknemers met getremdhede aan te moedig. Sodoende word 
gestremdheid gehoofstroom. 

5.1.2 KSUT is verbind tot die bevordering van die beginsels en waardes wat in 
die Grondwet vervat is, asook die Verenigde Nasies se Konvensie oor die 
Regte van Mense met Gestremdhede, wat in Suid-Afrikaanse wetgewing 
in Junie 2007 vervat is. Verdere riglyne vir KSUT is  in die Departement van 
Hoër Onderwys vir Leer en Onderrig se Strategiese Beleidsraamwerk oor 
Gestremdheid vir Na-Skoolse Leer en Onderrig (2018), die Bevordering 
van Gelykheid en Voorkoming van Onregverdige Diskriminasie Akte (Akte 
4 van 2000) en die Kode vir Goeie Praktyk oor Mense met Gestremdhede 
(2015) vervat. 

 
 
 
6. BELEIDSBEPALINGS 
 

6.1 ALGEMEEN 
 

6.1.1 Die Universiteit moet deurentyd gelyke toegang, redelike akkommodasie 
en dus akademiese programme en fasiliteite vir studente en werknemers 
met gestremdhede bied. Die Universiteit moet onmiddellike aksie neem 
indien daar klagtes voortspruit uit die implementering van die Beleid. 
Verder moet die privaatheid van alle betrokke partye beskerm word. 
 

6.1.2 KSUT erken die regte van studente en werknemers met gestremdhede om 
aansoek te doen vir akkommodasie wat hul volle en gelyke deelname in 
die hulpbronne, dienste, prosesse en fasiliteite van die Universiteit sal 
fassiliteer. Redelike  akkommodasie aansoeke sal hersien word in 
ooreenstemming met die Universiteit se beskikbare begroting. 

 
6.2  Redelike  Akkommodasie sluit in, maar is nie beperk tot die volgende nie: 

 
6.2.1 Die aanpassing van bestaande institusionele  hulpbronne, dienste, 

prosesse en fasiliteite om dit so toeganklik en inklusief as moontlik te 
maak. 
 

6.2.2 Die aanpassing van bestaande institusionele toerusting of die aanskaffing 
van nuwe toerusting soos dit moontlik  is. 

 
6.2.3 KSUT sal in konsultasie met studente en werknemers tree om hulle te 

akkommodeer en wanneer dit prakties nodig en moontlik is, tegniese 
kundiges betrek om geskikte strategieë te implementeer. 

6.2.4 KSUT sal op ‘n redelike basis poog om befondsing vir die voorsiening van 
redelike  akkommodasie te soek in situasies waar daar voorsienbare 
uitdagings is, as deel van die Universiteit se proses om aan die behoeftes 
van studente en werknemers met gestremdhede te voldoen. 

 
6.2.5 Mediese en ondersteunende dokumente sal deur die Menskapitaal 

funksie (werknemers) en Eenheid vir Gestremdheid (studente) aangevra 
word wanneer die voorsiening van akkommodasie dit vereis. Hierdie 
inligting sal privaat hanteer word, soos dit in die Wet op Beskerming van 
Persoonlike Inligting en die Universiteit se regulatoriese beleide vervat is, 
wat ook vertroulikheid en die beginsels van die Wet op Beskerming van 
Persoonlike Inligting uiteensit. 

 
6.2.6 Waar voorsiening vir akkommodasie gemaak word ten opsigte van 

tydelike gestremdhede, word dit vir die kalenderjaar gedoen en sal jaarliks 
deur relevante belanghebbenes hersien word. Opgedateerde 
dokumentasie sal vereis word om die voortgaande nodigheid van hierdie 
reëling te bepaal. 

 
 
7. ROLLE EN VERANTWOORDILIKHEDE 
 

7.1 Die rol van Menskapitaal:  
 

7.1.1 Alle advertensies vir werksgeleenthede sal uiteensit dat KSUT ‘n instelling 
met gelyke geleenthede vir werk is. 
 

7.1.2 Menskapitaal sal, waar prakties moontlik, verseker dat advertensies vir 
werksgeleenthede gesirkuleer word op fisiese en aanlynplatforms wat die 
belange vir mense met gestremdhede verteenwoordig. 

 
7.1.3 Menskapitaal sal verseker dat aansoekers wat hul gestremdhede 

bekendgemaak het en ook die vereistes vir die werksgeleentheid na 
gekom het, genooi word vir onderhoude. Menskapitaal sal waar moontlik 
werksaansoekers met gestremdhede ondersteun tydens die 
aansoekproses. 
 

7.1.4 Advertensies vir werksgeleenthede moet voldoende inligting oor die 
noodsaaklike funksies en pligte van ‘n werksgeleentheid bevat, sodat 
mense met gestremdhede wat wil aansoek doen vir werk ‘n ingeligte 
besluit kan maak of hul die noodsaaklike werksvereistes kan nakom. 

 
7.1.5 Menskapitaal sal mense met gestremdhede se aansoeke vir 

akkommodasie, indien die geadverteerde werk op kampus gebaseer is, 
oorweeg en evalueer en die betrokke aansoekers oor die uitkoms hiervan 
in kennis stel. 

7.2  Sentrum vir Diversiteit, Inklusiwiteit en Sosiale Verandering (SDISV) 
 

7.2.1 Die SDISV sal saam met die Eenheid vir Gestremdhede en Menskapitaal 
die Beleid vir Gestremdheid plaaslik implementer om te verseker dat 
hierdie beleid geïnstitusionaliseer word. Hierdie proses kan plaasvind 
deur middel van bekendmakingsveldtogte soos bekendmakingstoere. 
 

 
7.3 Eenheid vir Gestremdhede 

 
7.3.1 Hierdie eenheid speel ‘n integrale rol ten opsigte van alle akademiese en 

nie-akademiese aspekte wat van toepassing is op studente met 
gestremdhede. Professionele personeel wat toepaslik gekwalifiseer is, 
speel ‘n ondersteunende rol en maak voorspraak vir studente met 
gestremdhede. 

 
 

7.4 Kurrikulum-ontwikkeling 
 
7.4.1 Dieselfde akademiese standaarde geld vir alle studente, maar fakulteite 

kan programme, kurrikula en/of assesserings aanpas om studente en 
werknemers met gestremdhede toe te laat om volledig te kan deelneem. 
 

7.4.2 KSUT moedig die ontwikkeling van kreatiewe leer en onderrigmetodes vir 
studente met gestremdhede aan. 

 
7.4.3 Fakulteite sal, in oorleg met die Eenheid vir Gestremdheid asook die 

Sentrum vir Assessering en Graduasie daartoe verbind wees om redelike  
akkommodasie en konsessies te maak vir studente met gestremdhede 
met betrekking tot klaswerk, toetse, eksamens en enige ander praktiese 
of akademiese taak. Bogenoemde mag egter nie kernvaardighede of -
kennis verander of kompromieë ten opsigte van kennis en vaardighede tot 
gevolg hê nie. 

 
7.4.4 Fakulteite word aangemoedig om inhoud rakende gestremdhede in 

dissiplinêre kurrikula in te sluit om te verseker dat KSUT globaal 
verantwoordbare burgers oplei.  

 
 

7.5 Ervaring opleiding 

7.5.1 In gevalle waar die kursus van studente verwag om opleiding in praktiese 
ervaring te ondergaan, sal KSUT nie op onregverdige wyse studente met 
gestremdhede uitsluit by geleenthede vir opleiding in praktiese ervaring 
nie 

 
 
 

7.6 Fisiese fasiliteite en beplanning 
 
7.6.1 KSUT wil verseker dat die Universiteit se fasiliteite en geboue ooreenstem 

met die nasionale regulasies wat verband hou met toegang en 
akkommodasie vir mense met gestremdhede. 
 

7.6.2 KSUT onderneem om voldoende afgebakende parkeerplekke vir mense 
met gestremdhede toe te ken. Diegene wat nie ag slaan op hierdie 
afgebakende parkeerplekke nie, sal boetes ontvang en kan ook moontlike 
verdere dissiplinêre aksies deur die Universiteit ontvang. 

 
 

7.7 Gesondheid en veiligheid 
 

7.7.1 KSUT erken die rol wat die toepassing van Inklusiwiteit, Universele 
Toegang en Universele Ontwerp speel as beginsels wat bepalend is vir 
onderrig en leer. Hiermee saam erken KSUT die belang van toegang, 
welstand en veiligheid vir almal op al die kampusse. 
 

7.7.2 KSUT sal poog om opritte, balustrades, handrelings, merkers vir trappe en 
effektiewe aanwysings, asook ander inklusiewe hulpbronne op kampus te 
hê. 

 
7.7.3 KSUT sal verseker dat die relevante werknemers die nodige opleiding in 

Bewuswording en Sensitiwiteiteit ontvang. Hierdie werknemers is in alle 
sektore van die Universiteit en sluit onder andere kurators van geboue, 
veiligheids- en gesondheid-beamptes, kampus-veiligheidsdienste en 
sekuriteit in. 

 
7.7.4 KSUT sal die veiligheid van almal, ook mense met gestremdhede, tydens 

onderhoudsprojekte op kampus verseker. 
 
7.8 Toepassing, Toegang en Registrasie 
 

7.8.1 Aansoekers met gestremdhede word op grond van akademiese kriteria en 
kursus vereistes geassesseer. 
 
7.8.2 Aansoekers met gestremdhede kry by relevante belanghebbendes, soos 
benodig, hulp met die uitsoek van kursusse en programme wat vir hul 
vaardighede, spesiale behoeftes en vermoëns geskik is. 

7.8.3 Onderhoude vir seleksie is op toepaslike wyse sensitief vir die behoeftes 
van aansoekers met gestremdhede. 
 
7.8.4 Aansoekers word vir die kursus van hul keuse oorweeg na deeglike 
oorweging en in konsultasie met belanghebbendes, wat die implikasies, billike 
haalbaarheid, asook die begroting in ag neem.  
 
7.8.5 Indien ‘n aansoeker nie vir ‘n program aanvaar word nie, stel die Toegang 

en Registrasie Sentrum ‘n verslag met redes saam wat op aanvraag 
beskikbaar is. 
 

7.8.6 Registrasieprosesse en prosedures is inklusief, sover dit  moontlik is.  
 

 
7.9 Bekendmaak van Gestremdheid, Verslag en Data-bestuur 
 

7.9.1 KSUT is verbind tot die skep van ‘n institusionele kultuur waarbinne die 
bekendmaking van gestremdheid die persoon met die gestremdheid in staat stel 
om toegang tot die Universiteit se relevante dienste te verkry. Bekendmaking van 
‘n gestremdheid is nodig wanneer ‘n student, werknemer of besoeker 
ondersteuning en/of toegang tot redelike akkommodasie benodig. Nie-
bekendmaking kan negatiewe gevolge vir die individu besorg. 
 
7.9.2 Werknemers word aangemoedig om gestremdhede bekend te maak aan 
KSUT se Menskapitaal departement tydens die aanstellingsproses en in 
ooreenstemming met die nasionale wetgewing rakende beste praktyk. 
Werknemers wat reeds deur KSUT in diens geneem is en dan ‘n gestremdheid 
ontwikkel, word aangeraai om die gestremdheid  by die Menskapitaal 
departement te verklaar om te verseker dat relevante dienste aan hulle verskaf 
word. 
 
7.9.3 Dit word van studente verwag om hulle registrasie bekend te maak by die 
Kantoor vir Toelating en Registrasie, asook die Eenheid vir Gestremdheid, om 
sodoende die nodige dienste by die Universiteit en by die Eenheid vir 
Gestremdheid te ontvang. 
 
7.9.4 KSUT is daartoe verbind om ‘n institusionele klimaat te skep waarbinne 
almal die bekendmaking van gestremdheid as veilig en voordelig beskou. 
Bekendmaking van ‘n gestremdheid is nodig wanneer ‘n student, werknemer of 
besoeker ondersteuning en/of toegang tot redelike  akkommodasie benodig. 
 
7.9.5 Bekendmaking word by die Eenheid vir Gestremdheid (student) en 
Menskapitaal (werknemers) gedoen. Inligting aangaande ‘n individu se 
gestremdheid word beskikbaar gemaak aan diegene wat spesifieke 
akkommodasie beskikbaar moet maak, wanneer dit nodig is om die 
akkommodasie te fassiliteer. 

7.9.6 Die inligting wat tydens die bekendmakingsproses ontvang word, word as 
privaat en konfidensieel beskou. Hierdie inligting word gebruik om vordering te 
monitor tydens die indiensnemings-periode en vir billike behandeling van 
studente. Dit word gedoen om gehoor te gee aan die verslag-vereistes wat gestel 
word deur die Wet op Diensbillikheid, strategiese beplanning en ook om vlakke 
van dienslewering te optimiseer. 

 
 
8. KONTROLE, HERSIENING en LEER 

 
8.1 Die Sentrum vir Diversiteit, Inklusiwiteit en Sosiale Verandering, die Eenheid vir 

Gestremdheid en Menskapitaal sal gestremdheid-verwante en gefokusde 
intervensies, opleiding, prosesse en strategieë monitor, evalueer en hersien. Die 
doel hiermee is om te verseker dat KSUT ‘n inklusiewe Universiteit met 
Universele Toegang is. 

 
 
9. PRIVAATHEID EN REKORD-BESTUUR 
 

9.1 Hanteer en bestuur van gestremdheid-verwante inligting  
 

Inligting rakende die bekendmaking van gestremdheid deur studente en 
werknemers word met die nodige privaatheid en vertroulikheid hanteer, soos dit 
ook deur die Wet op Beskerming van Persoonlike Inligting uiteengesit is. 
Veiligheidsmaatreëls is in plek sodat inligting wat deur studente en werknemers 
verskaf word, inluitend mediese sertifikate, streng konfidensieel hanteer word. ‘n 
Student of werknemer met ‘n gestremdheid sal nie enige vorm van stigmatisering 
of diskriminasie ervaar nie. 
 
9.1.2  Kollektiewe verantwoordelikheid vir effektiewe boekstawing van 
inligting/rekords 
Die Registrateur se Kantoor, Eenheid vir Gestremdheid, Menskapitaal 
departement  en die Sentrum vir Diversiteit, Inklusiwiteit en Sosiale Verandering 
is die primêre ontvangers en hanteerders van data rakende gestremdheid. 
Hierdie instansies verseker effektiewe en veilige hantering van alle inligting en 
data rakende gestremdheid. 
 
9.1.3 Veilige bestuur van registers, vorms en algemene inligting 
Alle vorms en bronne van inligting wat verband hou met werknemers en studente 
met gestremdhede moet  in ooreenstemming met die Inligting en Argiewe 
Bestuursbeleid en Privaatheidbeleid (in besonder vir die inligting van personeel) 
bestuur en bewaar word.  

 
10. BELEID-BREUK/OORTREDING 

 
10.1.1 Rapporteer van vermoedelike oortredings 

Enige suspisieuse afwykings of oortredings ten opsigte van hierdie beleid 
moet direk aan die Eenheid vir Gestremdheid, Menskapitaal departement  
en Sentrum vir Diversiteit, Inklusiwiteit en Sosiale Verandering aangemeld 
word vir deeglike ondersoek en geskikte aksie. Dit is belangrik om in ag te 
neem dat van hierdie oortredings in essensie menseregte skendings ten 
opsigte van mense met gestremdhede kan wees. 

 
 
11. ALGEMEEN GEBRUIKTE TERME EN DEFINISIES 
 

Gestremdheid: 
Die VN se Konvensie oor die Regte van Persone met Gestremdhede (2007) beskryf 
gestremdheid as die resultaat van die interaksie tussen persone met gebreke aan die 
een kant en houdings en omgewings-hindernisse aan die ander kant. Persone met 
gestremdhede word beskryf as diegene met langtermyn fisiese, geestelike, 
verstandelike of sensoriese gebreke wat verskeie hindernisse ervaar wat voorkom 
dat hierdie persone volledig, effektief en op gelyke basis met ander deelneem aan 
die samelewing. 
 
Diskriminasie gebaseer op gestremdheid: 
Dit verwys na die die afdwing van enige onderskeid, uitsluiting of verhindering van 
mense op grond van gestremdheid. Diskriminasie se doel of effek is om die persone 
met gestremdhede se erkenning, vreugde of deelname op gelyke basis saam met 
ander te verhinder of te verhoed wanneer hulle aan politieke, ekonomiese, sosiale, 
kulturele, burgerlike of binne enige ander veld deelneem. Alle vorms van 
onregverdige diskriminase word hierby ingesluit en kan direk of indirek wees en sluit 
ook weerhouding van redelike akkommodasie in. Mense met gestremdhede se 
fundamentele vryheid as burgers en gelyke menseregte word dus van hul ontneem. 
 
Enige regverdige diskriminasie op grond van die vereistes ten opsigte van werk, wat 
byvoorbeeld in advertensies gestel word, is nie onregverdig nie. ‘n Persoon wat 
byvoorbeeld swak sig het, kan nie in diens geneem word as ‘n bestuurder van ‘n 
voertuig nie en daar word dus nie gediskrimineer teenoor ‘n persoon met swak sig 
wat nie in diens geneem word nie. 
 
Institusionele kultuur 
Dit verwys na die persoonlike ervaring om te behoort, maatreëls om inklusiwiteit te 
verseker en die kenmerke van ‘n instituut. 
 
 
Redelike akkommodasie 
Dit verwys na enige verandering of verstelling wat studente en werknemers, met 
gestremdhede wat verklaar is, in staat sal stel om gelyke toegang tot die Universiteit 

te verkry, sover dit redelik moontlik en prakties is, nadat alle verwante faktore 
ondersoek is. Hierdie maatreëls om mense met gestremdhede by KSUT te 
akkommodeer, verseker dat mense met gestremdhede ‘n billike kans het om 
uitnemendheid te bereik. 
 
Die term verwys ook na nodige en geskikte veranderinge en verstellings wat die 
gebruik van sagteware, toestelle of produkte, soos gedefinieer deur die Globale 
Koöperasie van Ondersteunende Tegnologie (2017), moontlik maak en sodoende 
verseker dat mense met gestremdhede alle menseregte en fundamentele vryhede 
kan geniet. Hierdie soort akkommodasie is nie in alle omstandighede in plek nie en 
word voorsien soos dit deur ‘n spesifieke persoon benodig word. Redelike 
akkommodasie kan ook deur finansiële en ander faktore verhinder word. 
 
Tydelike gestremdheid 
Dit verwys na fisiese of verstandelike gebreke wat ‘n persoon verhoed om sekere 
funksies vir ‘n kort tydsperiode uit te voer. Anders as permantente gestremdhede, 
het tydelike gestremdhede nie langtermyn implikasies nie. 
 
Permanente gestremdheid 
‘n Kondisie wat nie tydens die leeftyd van ‘n persoon verander nie. 
 
Universele toegang 
Dit verwys na die verwydering van kulturele, fisiese, sosiale en ander struikelblokke 
wat studente en werknemers, insluitend diegene met gestremdhede, verhoed om 
toegang tot die gebruik van, of om voordeel te kry uit verskeie hulpbronne, prosesse, 
dienste, fasiliteite en sisteme binne ‘n institusie wat beskikbaar is vir studente en 
werknemers te verkry. Die gebrek aan toegang of weerhouding van toegang beteken 
dat sommige gemeenskapslede, soos studente en werknemers met gestremdhede, 
nie die geleenthede het om op gelyke basis met ander te leef nie. Dit is ‘n vorm van 
onregverdige diskriminasie. 
 
Universele ontwerp 
Dit verwys na die ontwerp van produkte, omgewings, programme en dienste wat 
deur almal, in sover dit moontlik is, gebruik kan word, sonder dat aanpassings of 
gespesialiseerde ontwerp nodig is. 
 
Werknemer 
‘n Persoon wat ‘n formele werkskontrak met die Universiteit het asook iemand wat  
aansoek doen vir werk by die Universiteit.  
 
Student 

‘n Voltydse of deeltydse geregistreerde student wat by die Universiteit studeer, 
insluitend diegene wat aansoek doen om by die Universiteit te studeer. 
 
Binne die raamwerk van KSUT is ‘n student ‘n persoon wat op daardie tydstip 
geregistreer is by die Universiteit vir ‘n program wat kan lei tot ‘n graad, diploma of 
sertifikaat, insluitend ‘n tydelike student wat vir nie-graad doeleindes geregistreer is 
nie, of ‘n post-doktorale student. 

 
Kategorieë van studente 
Anders as die definisie van student is ‘n student met gestremdheid ‘n student met 
langtermyn fisiese, verstandelike, geestelike of sensoriese gebreke. Hierdie student 
kan in interaksie met verskillende struikelblokke verhinder word om ten volle en 
effektief deel te neem op ‘n gelyke basis met ander studente. 
 
Ongeregverdige teenspoed 
Aksie wat betekenisvolle of uitstaande moeilikheid of uitgawes vereis en ‘n 
noemenswaardige negatiewe effek of invloed op ‘n fakulteit, departement of die 
universisteit se funksionaliteit het. 
 
Besoeker 
Enige lid van die  publiek wat op KSUT se gronde verkeer en nie ‘n werknemer of 
student is nie, insluitend persone met kontraktuele verbintenisse tot KSUT en 
persone wat wetlik kommersieel aktief is of deur KSUT in diens geneem is en op 
KSUT se gronde/omgewing verkeer. 
 
 
 

12. VERANTWOORDELIKHEID 
 

Verantwoordbaar en Outoriteit  
Implementeer Uitvoerende Bestuur 

Alle fakulteite, departemente, eenhede en sentrum 
dekane en direkteure 
Lynbestuurders 

Nakom: Voldoening Alle werknemers en studente 
Monitor en Evalueer Sentrum vir Diversiteit, Inklusiwiteit en Sosiale 

Verandering 
Eenheid vir Gestremdheid 
Menskapitaal 
Nakomings-bestuurskantoor 
 

Ontwikkel/Hersien Die beleid word ten minste elke drie jaar hersien of 
soos dit nodig is. 

Goedkeurings-outoriteit Raad 

Interpretering en advies Sentrum vir Diversiteit, Inklusiwiteit en Sosiale 
Verandering 
Eenheid vir Gestremdheid 
Menskapitaal 
Nakomings-bestuurskantoor 
 

 
 
 

Raamwerk vir beleidontwikkeling  
Beleidstipes A: Institusionele Beheerbeleid 
 B: Administratiewe beleid 
Tipe Beleid                            Riglyn                          Handleiding 

Prosedure.                         Regulasie                  Plan 
KSUT Konstitusie en/of 
verwysingsnommer en datum  

KSUT Konstitusie 
Kennisgewing nommer 46382 – 20 Mei 2022 

Relevante Wetgewing en/of 
Beleid, Praktykkodes, 
Profesionele outoriteit 

Grondwet van Suid-Afrika, 1996. Wet no. 108 van 1996, 
Die Grondwet 
Wet van Hoër Onderwys (No. 101 van 1997) soos 
aangepas 
Strategiese Beleidsraamwerk vir Gestremdheid vir Na-
skoolse Onderwys en Opleiding sisteem (2018). 
Verenigde Nasies Konvensie oor die Regte van Mense 
met Gestremdhede 1996. 
Onderwys Witskrif 6 
Wet op Diens, Nr 55 van 1998 (soos aangepas) 
Wet op Arbeidverhoudinge 
Wet op Ontwikkeling van Vaardighede 
Wet op Basiese Vereistes vir Indiensneming 
Wet op Beskerming van Persoonlike Inligting 2013, 
(Wet nr. 4 van 2013). 
Nasionale Strategie Raamwerk oor Universele Toegang 
en Ontwerp. 
Bevordering van Gelykheid en Voorkoming van 
Onregverdige Diskriminasie (Wet 4 van 2000). 
Beleid rakende Nakom van verantwoordelikhede en 
pligte. 
Beleid vir Risiko Bestuur. 
Beleid vir Privaatheid. 
Beleid vir Bestuur van Data en Argiewe. 
Beleid vir Aanvaarbare Gebruik van IT. 
 

Relevante Institusionele Beleide/ 
Dokumente/Riglyne/Handboeke 

KSUT Strategiese Plan: Visie 2030 
Visie 2030: Raamwerk vir Institusionele Transformasie. 
 

Beleid Verwysing en Weergawe nr. Weergawe 1.0 
Konsultasie Proses 
Word geverifieer en afgeteken voor 
goedkeuring 

Alle nodige konsultasie prosesse word gevolg soos  
deur KSUT se Raamwerk vir Beleid Ontwikkeling vereis 

1. ManCom goedkeuring 
2. Indien van werkplan by Nakomings-kantoor 

3. Gereelde Beleid Projekspan ontmoetings 
insluitende: 
- 1ste Beleidspan -werkgroep Vergaderings 

(Groenskrif) 
- 2de Beleidspan-werkgroep  (Terugvoer, 

inhandiging) Groenskrif 
- Beleid Projekspan (Blouskrif) 

4.Beleid Werkgroep Vergadering (BlouSkrif) 
5. Blouskrif Publiseer op Nuusflits 
6. Witskrif gestuur na Taal-eenheid vir proeflees 
7. Witskrif gestuur vir Wetlike nagaan 
8. Witskrif gestuur na Beheer en Etiese Komitee 
9. Goedkeuring deur Raad 
 

Beleid Eienaar Uitvoerende Direkteur: Kantoor van die Vise-
kanselier 

Nakom-Beamptes Sentrum vir Diversiteit, Inklusiwiteit en Sosiale 
Verandering 
Eenheid vir Gestremdheid 
Menskapitaal 
 

Toekomstige sertifisering van 
proses: Word geverifieer en 
goedgekeur deur relevant outoriteit 

 
 
Vise Kanselier:                                            Datum: 

Datum van goedkeuring: 
7 September 2024 

Begin datum:                                           Hersiendatum: 
                                                                       September 2027 

 
 

Slegs vir Kantoorgebruik:  
Beleidgroep Beheer en Administrasie 
Vak (Subveld van beleid) Beleidskrifte 
Verwysingsnommer PWDP . 1.0 
Weergawe nommer 1.0 
Sleutelwoorde Gestremdheid, Mense met gestremdhede, 

Redelike  Akkommodasie 

